Математика пәні бойынша 6-сынып оқушысының өзіндік жұмысының жоспары
IV тоқсан
Сабақ нөмірі: 140
Сабақтың тақырыбы: Шамалар арасындағы тәуелділіктерді берілу тәсілдері: графиктік тәсіл                     (3-сабақ)
1. Мақсаты:
a) формуламен немесе кестемен берілген тәуелділіктердің графиктерін салу;

2. Жаңа тақырыпқа қысқаша түсініктеме
     Шамалар арасындағы  тәуелділіктердің барлығы формулалармен немесе кестелермен ғана берілмейді. Шамалар арасындағы тәуелділіктер арнайы сызбалармен (чертёждер), яғни графиктер арқылы беріледі.
      Графиктер бойынша: ауа температурасының тәулік ішіндегі өзгерісін, жолдың уақытқа байланысты өзгеруін, заттың құнының оның санына және бағасына тәуелділігін т.б. білуге болады.
      Шамалар арасындағы тәуелділіктерді графикпен кескіндеу үшін тік бұрышты координаталар жүйесін (Oxy) пайдаланамыз. Координаталық жазықтықта (Oxy) тәуелсіз айнымалы шамалар мәндері абсциссалар осі (Ox) бойында кескінделсе, тәуелді айнымалы шамалар  мәндері ординаталар осі (Oy)  бойында кескінделеді.
Шамалар арасындағы тәуелділіктің графигі дегеніміз координаталық жазықтықтағы абсциссасы тәуелсіз айнымалы шамалар мәндері, ал ординатасы оған сәйкес тәуелді айнымалы шамалар мәндері болатын нүктелер жиыны.
   Егер шамалардың тәуелділік графигі берілсе, онда график бойынша бір шаманың берілген мәніне сәйкес екінші шаманың мәнін табуға болады. 
1-мысал.  1-суретте сәбіздің құнының оның массасына тәуелділігін былайша сипаттауға болады:
1) формуламен: C= 100n;
2) кестемен: 
	t (сағ)
	0
	1
	2
	3

	s(км)
	0
	100
	200
	300


3) графикпен:
[image: https://ds04.infourok.ru/uploads/ex/0c9e/00042b4d-e0a1d6a4/img3.jpg]

      Ауа райын бақылау (метерологиялық) мекемелерінде арнайы құрал – термографпен ауаның тәулік ішіндегі температурасының графигін сызып бақылайды.
2-мысал. 2-суреттегі берілген график ауа температурасының бір тәуліктегі  өзгерісін көрсетеді.
Графиктен бір тәулік ішіндегі ауа-райының қалай өзгергендігін бақылайық.
Ол үшін координаталық жазықтықта бір тәуліктегі сағат абсциссасы, оған сәйкес ауа көрсеткіші ординатасы болады.
[image: ]2-сурет.
1)  Сағат 2-де, 11-де және 22-де ауа температурасы 0°C болды.
2)  Сағат 6-да ең төменгі температура  - 4,5°C көрсетті.
3)  Сағат  15.00-де ең жоғарғы температура  +6,5 °C көрсетті.
4)  Сағат 6-дан 16-ға дейін ауа температурасы  жоғарылаған.
       Демек, сағат 16-дан кейін ауа райының көрсеткіші қайта төмендеген.
       Дәрігер жүрек соғуының графигі – кардиограмма арқылы жүрек ауруларын зерттейді, ал экономистер белгілі бір өнім түрінің өзгеріс графигін зерттеп отырады.
       Жер қабатының қозғалысын бақылауда,   халықшаруашылығында, ғылымда, зерттеу, бақылау жұмыстарында график кеңінен қолданылады.
3. Тапсырмалар.
№1.  3 - суретте сатып алынған алма салмағымен (m, кг) оның бағасы (С, рубль) арасындағы тәуелділігі көрсетілген. 
1) Дәптерге графигін көшіріп, кестені толтырыңыз;
2) Салмақ пен баға тәуелділігін көрсететін формуланы жазыңыз.
   3-сурет
[image: ]
 
№3. Велосипедші 15 км/сағ жылдамдықпен 4 сағат жүрді.
1) Велосипедшінің қозғалыс кестесін толтырыңдар:

	Уақыт, t(сағ)
	0
	1
	2
	3
	4

	Жүрілген жол, s(км)
	0
	15
	
	
	



2) Велосипедшінің қозғалыс графигін сызыңдар.
3) Велосипедшінің қозғалыс жылдамдығы тұрақты 15 км/сағ болғандағы жүрілген жолдың (s) уақытқа (t) тәуелділігін көрсететін формуланы жазыңдар.  
№3. Келісілген жерге жету үшін Омар 4 км/сағ жылдамдықпен жүрді, ал Дастан 7 км/сағ  жылдамдықпен велосипедпен жүрді.
1) Омар мен Дастанның 1 сағатта, 2 сағатта, 3 сағатта жүрген жолдарын есептеп, кестені толтырыңдар.
	Уақыт, t(сағ)
	1
	2
	3

	Омардың жүрген жолы, s(км)
	
	
	

	Дастанның жүрген жолы, s(км)
	
	
	



2) Омар мен Дастанның жүрген жолдарының графиктерін бір координаталық жазықтықта салыңдар.
№4.     6-суретте катердің А айлағынан В айлағына барып қайту графигі кескінделген.
[image: ]6-сурет.
График бойынша мына сұрақтарға жауап беріңіздер:
1) А және В айлақтарының арақашықтығы неше километр?
2) Не себепті f(4) = f(6)?
3) Катердің ағысқа қарсы жүзгендегі жылдамдығы сағатына неше километр?
4) Катердің ағыспен жүзгендегі жылдамдығы сағатына неше километр?
5) Катердің меншікті жылдамдығы қандай?
6) Ағыс жылдамдығы қандай?
4. Сілтеме:
1. Т.А. Алдамұратова, Қ.С. Байшоланова, «Математика», 2-бөлім, Алматы, «Атамұра»,  2018ж, 157-159 беттер
2. Әбілқасымова А.Е., Кучер Т.П., Жұмағұлова З.Ә. Математика-6, Алматы: Мектеп, 2018
3. https://bilimland.kz/kk/courses/physics-kk/mexanika/kinematika/lesson/birqalypty-zhane-birqalypty-emes-qozhalystar
     Әзірлеуші:  Утегенова А.А., М.Ганди атындағы №92 мамандандырылған лицейдің математика пәні мұғалімі. Алматы қаласы Білім басқармасының Қалалық білім берудегі жаңа технологиялардың ғылыми-әдістемелік орталығының қолдауымен ұсынылып отыр.

